MINUTI

KAMRA TAD‑DEPUTATI

IT‑TNAX‑IL PARLAMENT

KUMITAT PERMANENTI DWAR IL‑KONTIJIET PUBBLIĊI

LAQGĦA NRU. 33

L-Erbgħa, 15 ta’ Jannar 2014

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-6:46p.m.

L‑Onor. Jason Azzopardi ippresjeda.

PREŻENTI

L‑Onor. Owen Bonnici (Segretarju Parlamentari għall-Ġustizzja), l-Onor. Chris Agius, l-Onor. Justyne Caruana; l-Onor. Kristy Debono u l‑Onor. Beppe Fenech Adami kienu preżenti.

Preżenti wkoll kien hemm is-Sur Anthony C. Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.

TALBA

L-Iskrivana tal-Kumitat qalet it-talba.

MINUTI 

Il-Minuti tal-Laqgħa Nru. 32 li saret fit-13 ta’ Jannar, 2014 ġew konfermati.
 
Fil-bidu tal-laqgħa, l-Onor. Owen Bonnici rrifera għal artiklu li deher fil-front page tal-ħarġa ta’ The Malta Independent tal-14 ta’ Jannar 2014 li kien jitkellem dwar taħdidiet sigrieti li saru bejnu u bejn iċ-Chairman tal-Kumitat, l-Onor. Jason Azzopardi.  Huwa spjega li kulma kien hemm kienet biss laqgħa ta’ ftit minuti li fiha ftehmu fuq lista waħda ta’ xhieda.  Filwaqt li rringrazzja lill-ġurnalisti għax-xogħol tagħhom, appella sabiex qabel ma jsiru ċerti stejjer, l-ewwel jiġu avviċinati l-Membri konċernati sabiex, jekk ikun hemm bżonn, jagħmlu ċerti kjarifiċi.

Min-naħa tiegħu, iċ-Chairman ikkondivida dak li qal l-Onor. Bonnici.

KORRISPONDENZA

Iċ-Chairman fakkar lill-Kumitat li l-NAO kienu bagħtu l-informazzjoni li kien talab l-Onor. Owen Bonnici f’Laqgħa Nru. 30, liema informazzjoni ġiet maħduma fuq il-workings li kienu bagħtu l-Enemalta ftit tal-jiem qabel. (Dok. 66) Kopja ta’ din il-korrispondenza kienet diġà ġiet ċirkolata lill-Membri tal-Kumitat.  Ingħatat ukoll kopja ta’ din il-korrispondenza lis-Sur George Farrugia.

PERMESS LILL‑MEDIA

Il‑membri tal-media li kienu preżenti ingħataw permess sabiex jieħdu filmati u ritratti tal-ewwel ftit minuti tal-laqgħa.  

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

Is-Sur George Farrugia ġie msejjaħ fil-Kamra sabiex ikompli jagħti t-testimonjanza tiegħu u ġie mfakkar li kien għadu taħt ġurament. 

Fit-7:55p.m. il-Kumitat ġie sospiż sakemm ix-xhud, flimkien mal-assistenti legali tiegħu, jaraw l-informazzjoni mibgħuta mill-NAO, liema informazzjoni kienet ġiet mgħoddija lilu aktar kmieni fil-laqgħa.  Il-laqgħa rriżumiet fit-8:12p.m. meta s-Sur George Farrugia kompla bit-testimonjanza tiegħu.

Bi kjarifika għal dak li ntqal fl-aħħar laqgħa rigward xi emails li kienu ġew ippublikati fil-ġurnali, is-Sur George Farrugia ppreżenta lill-Kumitat:

· Kopja ta’ irċevuta datata 11 ta’ Lulju 2010 maħruġa minn Bellagio ta’ Shop 55, Nelson Mandela Square, Sandton, South Africa, lis-Sur George Mario Farrugia għal “Loose Tanzanite” għall-valur ta’ R10,000 (South African ZAR), flimkien ma’ karta b’informazzjoni dwar prezzijiet ta’ diversi ġojjellerija bil-ħaġra Tanzanite ġo fihom (Dok. 67); u

· Kopja ta’ invoice datata 25 ta’ Marzu 2010 maħruġa lil Aikon Limited mingħand L. Andrèasson  Motorsports AB għal “Dodge Stratus TM Funny car complete” għall-ammont ta’ €100,000 (Dok. 68)
 
Fl-9:46p.m. is-Sur George Farrugia spiċċa jagħti x-xiehda tiegħu.

Fl-9:51p.m. il-Kumitat aġġorna għal nhar l-Erbgħa, 5 ta’ Frar, 2014 fis-6:30p.m.

